INUIT ATAQATIGIIT

INATSISARTUNI

Nuuk, 27. august 2012

Inatsisartut Suleriaasianni § 37 naapertorlugu apeqqutit imaattut matuuna sagqum-
miuppakka:

Nalunami kuultisiorluni aatsitassarsiorfimmi atorfillit akileraarutaat pillugit apeq-
qutit arfinillit.
(Inatsisartuni ilaasortaq Naaja Nathanielsen, Inuit Ataqatigiit)

Tunngavilersuut apeqqutillu

2007-imi Naalakkersuisuusut ukiumi tassani ullog 5. november § 36 naapertorlugu
apeqqummut akissuteqarlutik kuultisiorfimmi Nalunami atorfeqgartut akileraarutegarnerat
pillugu ima allapput:

"Kuultisiorfik Nalunaqg pisortatigoortumik 2004-mi ammarnegarpog. Manna tikillugu
kuultisiorfik sinneqartoorfiusimanngilag, taamallu naatsorsuutiginegarani ukiog manna
sinnegartoorfiussasoq.

Aatsitassarsiorfimmi  inuiagatigiinnut toggaannartumik manna tikillugu isertitat
pingaarnerit tassaasimapput akissarsianit akileraarutaasussanit isertitat, suliffeqarfiit
sulisuisa imaluunniit taakkununnga pilersuisut sulisuisa kommuninut namminer-
sornerusunullu akiliutigisartagaat. Nalunag-mi sulisut 150-it missaanniipput.

Takussutissami ataaniittumi aatsitassarsiorfimmi suliffegarfinnit sisamaasunit ukiuni
2003, 2004 aamma 2005-imi akileraarutitigut isertitat katinneri takutinneqarput.

Kuultisiorfimmi suliffeqarfinnit akissarsianit akileraarutaasussanit
akileraarnikkut akilikkat, 2003-2005

2003 2004 2005 2003-2005
Suliffeqarfik

Akissarsiat akileraarutaasussat 1.000 kr.-nngorlugit
Nalunaq Gold Mine A/S 717 2.523 5.246 8.486
JK Catering ApS 140 493 1.154 1.787
RC Entreprengrservice A/S 2.126 3.288 3.239 8.653
Procon Mining & Tunnelling 465 9.897 16.426 26.788
Katillugit 3.448 16.201 26.065 45.714

Paasisaqarfik: Nalunag Gold Mine A/S, september 2006.

Taamaalilluni akissarsianit akileraarutaasussanit 2005-imi ukiumoortumik isertitanit
akiliutigineqartut nuna tamakkerlugu inuit akissarsiatigut akileraarutigisartagaasa
katinnerini procentiisa ataatsip missaanniipput.



Sulisut aatsitassarsiorfimmut attuumassuteqartut 2006-imi aamma 2007-imi akis-
sarsianit akileraarutaasussanit 2005-imi akileraarutitigut isertitat amerlaqatigissagaat.
Naatsorsuutigineqarpoq aatsitassarsiorfiup ammerneranit akissarsianit akileraa-
rutaasussaasunit akiliutiginegartut 100 mio. kr.-t missaanniissasut.”

Taamani Naalakkersuisuusut taamatut paasissutissiisinnaasimanerat eqqarsaatigalugu
Naalakkersuisut ukiog manna ulluni 9. marts aamma 17. august § 37 naapertorlugu
apeqqutigisanut akissutiminni 2011-mi aatsitassarsiorfimmi atorfillit nunatta karsianut
ganoq akileraarutegarsimatiginersut ilisimatitsissutigererusussimanngimmassuk tupaal-
larnartuuvoq.

Naalakkersuisut akissuteqaatiminni kingullerni marlunni pisortani suliassat suliarine-
gartarnerat pillugu inatsimmi § 27, imm. 1. nr. 6-7, Kkiisalu akileraaruserinermik
ingerlatsineq pillugu inatsimmi § 9 innersuussutigaat. Aalajangersakkat pineqartut 5.
november 2007-imi aamma atuupput, taamanilu Naalakkersuisuusut apeqqut
taamatorpiag imaqgartoq pillugu akissuteqarnerminni sukumiisumik paasissutissiisin-
naasimapput.

Ima paasinegarsinnaavoq aatsitassarsiorfik nammineerluni paasissutissiisimasoq, ima-
luunniit paasissutissat avammut nalunaarutigineqarsinnaanerat aatsitassarsiorfimmit
akuerineqgarsimasoq.

1. Apeqqutinut kingullernut marlunnut akissuteqannginnerminni paaserusutat
avammut saqqummiunneqarnissaat siunertaralugu aatsitassarsiorfiup akuer-
sinissaa anguniarlugu Naalakkersuisut aatsitassarsiorfimmut
saaffiginnissimappat?

Pisortat iluanni imaluunniit namminersortut akornanni soqutigisat illersorniarlugit
mianersorfigisassat pingaaruteqartut isertuunnegarnissaat siunertaralugu Pisortani
suliassat suliarineqartarnerat pillugu inatsimmi § 27, imm. 1, nr. 6-7 naapertorlugit
pisortat nipangiussisussaassuseq malittussaavaat. Inuit ataasiakkaat imaluunniit
ingerlatseqatigiiffiit namminersortut inuttut imaluunniit iluminni paasissutissaasunik,
tassaasinnaasunik aningaasaqgarnikkut pissutsinut tunngasut imaluunniit teknikkikkut
aaqgissuussisimaneq ingerlatseriaaserlu imaluunniit ingerlatsinermut niuernermullu
attuumassuteqgartunik illersuiniarneq tamatumani pingaarnermik pineqgarput

Apeqqutiginegartut marluk Naalakkersuisunit akinegarsinnaanngitsutut isiginegartut
inuit 100-t missaaniittut A-mik akileraarutinik tamakkiisunik akiliisussaanerannut
tunngapput. Taamaammat inuit ataasiakkaat pillugit paasissutissat isertuunneqarnissaat
patsisaasimasinnaanngilaqg. Naalakkersuisut ima naliliisimassagunarput, ataatsimoor-
tumik akileraarutit avammut nalunaarutigineqarnissaat ilaatigut aningaasarsiornikkiut
pissutsit pillugit paasissutissiisinnaanissamik annertuumik innimittarneq aatsitassar-
siorfiup soqutigisaannik innarliisinnaasoq, ilaatigullu ingerlatsinermut niueqatigiinnikkullu
pissutsit pillugit paasissutissat aatsitassarsiorfiup aningaasarsiornikkut soqutigisaanut
pingaarutegartumik innimittarneq pissutaatinnegarsimasinnaalluni.

Atuagassiani inatsisilerutuunut atugassiani inatsimmi nr. 571-imi, 19. december 1985-
imeersumi (Pisortat ingerlatsinerat pillugu inatsit) aalajangersakkami assingusumi ta-
manna naatsorsuutiginegarsimavoq, ingerlatseqgatigiiffiup namminersortup aningaa-
sarsiornikkut soqutigisaasa isertuunnegarnissaat tunngaviginegarniarpat, immikkut
ittumik nalilersuereernikkullu kingunerisinnaasai imassinnaappata ingerlatseqatigiiffik pi-
neqartoq paasissutissat avammut saqqummiunnerisigut aningaasarsiornikkut annaa-
sagarsinnaasoq.

2. Atorfillit ataatsimut isigalugit akileraarutaasa isertuunneqarnissaannut, anin-



3.

4.

5.

6.

gaasaqarnikkullu soqutigisaat ilanngullugit, aatsitassarsiorfik isertuussinissa-
minut sutigut soqutiginninnersoq Naalakkersuisunit itilernissaa kissaatigine-

qarpogq.

Taamatuttaaq paasissutissanik pineqartunik aatsitassarsiorfiup isertuussinis-
saminut aningaasaqarnikkut patsiseqartumik soqutiginninnera pillugu paasis-
sutissat pinegartut avammut saqqummiunnerisigut ingerlatseqatigiiffiup anin-
gaasatigut annaasaqarsinnaanerminik navianartorsiorsinnaanera ilimanaate-
qgarluarsinnaanersoq, sunalu tunngavigalugu Naalakkersuisut naliliisimanersut
Naalakkersuisunit itisileqquneqarpogq.

Atorfillit ataatsimut isigalugit katillugit akileraarutigisaat pillugit aatsitas-
sarsiorfiup ilaatigut aningaasaqarnikkut soqutigisai pillugit paasissutissat
isertuunneqarnissaat eqqarsaatigalugu aatsitassarsiorfik Naalakkersuisunit
paasiniaavigineqarsimava?

Ogaatigineqareersutut Pisortani suliassat suliarineqartarnerat pillugu inatsimmi § 27-imi
ogaatsit aammalu inatsit nr. 571-imi, 19. december 1985-imeersumi (Pisortat
ingerlatsinerat pillugu inatsit § 27) oqgaatsit atorneqartut assigiipput. Inatsilerituunut
atuagassiani pisortat ingerlatsinerat pillugu inatsimmi § 27 pillugu allassimasoqgarpogq,
minister-i folketing-imut paasissutissiisinnaanissaanut tunngasut Pisortanit paasi-
tinneqarsinnaatitaaneq pillugu inatsit naapertorlugu malerugassat atunngikkaluarlugit
aalajangiiffigineqarsinnaasut.

Folketing-imi ataatsimiititalianut paasissutissiisarneq pillugu allakkiami 11. maj 1970-
meersumi Inatsiseqarnermut Ministereqarfik ima paasissutissiisimavoq:

“"Maleruagassat minister-it nipangiussinissaannut tunngasut eqikkarlugit ogaa-
tigissagaani ataatsimut isigalugu paasissutissanik nipangiussinissamut ilaatin-
neqartunik ministerip folketing-imi  ataatsimiititaliamut ingerlatseqginnissaa
ataatsimiititaliap sulinermini paasisuutissanik  pineqgartunik atuisinnaanissaa
pissusissamisoortutut nammineerluni nalileruniuk akornutissaqgarsorinanngilag.
Eqgqgartuussivitsigut naliliisogassagaluarpat paasissutissanik taamaattunik inger-
latsegqginnerup naatsorsuutigineqgartutut ataatsimiititaliap sulineranut naleq-
quttumik attuumassuteqgartutut nalilerneqassappat, paasissutissat ataatsi-
miititaliap nogqaaneratigut imaluunniit ministerip nammineerluni piumassu-
segarneratigut tunniunneqarsimanersut pingaaruteqartutut isigineqarnissaa ili-
magisariagarpoq.”

Ministerit paasissutissiisinnaatitanerat pinngitsooratillu paasissutissiisaria-
qartitaanerat pillugu apeqqut inatsisilerituunut atuagassiat naapertoraanni,
2011-mi aatsitassarsiorfimmi atorfilinnit nunatta karsianut aningaasat qassit
nakkartinneqarsimanersut pillugu Naalakkersuisut akissuteqarsinnaanngitsu-
tut naliliippat?

Apeqqutitut pineqartut Inuussutissarsiornermut Ataatsimiititaliamit imaluun-
niit Aningaasaqarnermut Akileraartarnermullu Ataatsimiititaliamit apeqquti-
gineqarpata Naalakkersuisut akissuteqarnissaminnut piareersimassappat?



